
Яр Чаллы шәһәре 

муниципаль берәмлеге Башкарма комитеты

карары

№382

28.01.2013 ел 
Башкарма комитетның районнар Хакимияте карамагында түләүсез юридик ярдәм күрсәтү буенча юридик үзәкләр оештыру турында
«Россия Федерациясендә түләүсез юридик ярдәм турында» 2011 елның                    21 ноябрендәге 324-ФЗ санлы Федераль закон, Татарстан Республикасының «Татарстан Республикасында гражданнарга түләүсез юридик ярдәм күрсәтү турында» 2012 елның 2 ноябрендәге 73-ЗРТ санлы Законы, Шәһәр Советының «Муниципаль түләүсез юридик ярдәм хакында нигезнамәне раслау турында»                2012 елның 20 декабрендәге 22/17 нче карары нигезендә

К А Р А Р  Б И Р Ә М:

1. Башкарма комитетның районнар Хакимияте карамагында түләүсез юридик ярдәм күрсәтү буенча юридик үзәкләр оештырырга.
2. Башкарма комитетның районнар Хакимияте карамагындагы түләүсез юридик ярдәм күрсәтү буенча юридик үзәкләр турында нигезнамәне кушымтада каралганча расларга.

3. Башкарма комитетның районнар Хакимияте Башлыклары И.Н. Галимовка, И.Х. Мөхәммәтовка, Р.М. Усмановага түләүсез юридик ярдәм күрсәтү өчен җаваплы вазыйфаи затларны билгеләргә һәм аларның вазыйфаи инструкцияләренә тиешле үзгәрешләрне кертергә.

4. Башкарма комитетның хокук идарәсе башлыгы Р.Ә. Канеевка Башкарма комитетның районнар Хакимияте карамагындагы түләүсез юридик ярдәм күрсәтү буенча юридик үзәкләрнең эшчәнлеге координациясен һәм хокукый яктан булышуны тәэмин итәргә.
5. Әлеге карарның үтәлешен тикшереп торуны Башкарма комитет Аппараты Җитәкчесе И.М. Яруллинга йөкләргә.     

Башкарма комитет 

Җитәкчесе                                                                                                    Ф.Ф. Латыйпов

Башкарма комитетның

2013 елның 28 гыйнварындагы 

382 нче карарына

кушымта

Башкарма комитетның районнар Хакимияте карамагындагы

түләүсез юридик ярдәм күрсәтү буенча юридик үзәкләр турында

нигезнамә
1. Түләүсез юридик ярдәм Татарстан Республикасының «Татарстан Республикасында гражданнарга түләүсез юридик ярдәм күрсәтү турында» Законының  (алга таба – ТР Законы) 4 маддәсендә билгеләнгән гражданнар категорияләренә, дәүләт түләүсез юридик ярдәм системасы кысаларында күрсәтелә.

2. Түләүсез юридик ярдәм Яр Чаллы шәһәре Башкарма комитетының  районнар Хакимияте карамагындагы юридик үзәкләрдә түбәндәге төрдә күрсәтелә:

1) телдән һәм язма рәвештәге хокукый консультация бирү;

2) гаризалар, шикаятьләр, юлламалар һәм хокукый характердагы башка документлар төзү.

3. Гражданнарны түләүсез юридик ярдәм күрсәтү өчен кабул итү атна саен һәр сишәмбедә Башкарма комитетның район Хакимияте Башлыгының шәхси сораулар буенча кабул итү сәгатьләрендә, кабул итүгә телефон, «Интернет» системасы аша алдан язылу, яисә гариза бирү юлы белән гамәлгә ашырыла.

Түләүсез юридик ярдәм күрсәтү эшчәнлеген район Хакимиятенең югары юридик белемгә ия вазыйфаи затлары гамәлгә ашыра.
4. Түләүсез юридик ярдәм күрсәтелми:
1) әгәр граждан ТР Законында каралмаган түләүсез юридик ярдәм күрсәтү турында сораса;

2) гариза бирүченең мөрәҗәгать иткән соравы хокукый характерда булмаган очракта;

3) гариза бирүче, тиешле таләпләрне кую өчен хокукый нигезләр булмыйча, гариза, шикаять, юллама яки хокукый характердагы башка документ төзүне һәм (яки) аның мәнфәгатьләрен судта, муниципаль органда, оешмада яклауны сораган очракта;
4) судка, муниципаль органга, оешмага мөрәҗәгать итү өчен Россия Федерациясе, Татарстан Республикасы законнары белән билгеләнгән каршылыклар булуга карамастан, гариза бирүче судка гариза язарга һәм (яки) аның мәнфәгатьләрен судта, муниципаль органда, оешмада яклауны сораган очракта;
5) әгәр прокурор Россия Федерациясе законнары нигезендә әлеге гражданның хокукларын, ирекләрен һәм законлы мәнфәгатьләрен яклап, гариза белән судка мөрәҗәгать итсә;

6) гариза бирүченең мөрәҗәгать иткән соравы, мәнфәгатьләр конфликты тудырып, Яр Чаллы шәһәре муниципаль берәмлеге, җирле үзидарә органнары, Яр Чаллы шәһәренең муниципаль органнары мәнфәгатьләренә кагылган очракта.
5. Түләүсез юридик ярдәм күрсәткәндә эшне исәпкә алу, түләүсез юридик ярдәм сорап мөрәҗәгать иткән гражданнарны теркәү журналы алып бару юлы белән гамәлгә ашырыла. Журнал үз эченә түбәндәге бүлекләрне алырга тиеш:
- мөрәҗәгать итү датасы;
- мөрәҗәгать итүченең Ф.И.А.и. һәм туу датасы;

- теркәлү һәм фактта яшәү урынының адресы;
- мөрәҗәгать итүченең категориясе;

- мөрәҗәгатьнең тематикасы;

- карап тикшерүгә вәкаләтле затның Ф.И.А.и. һәм вазыйфасы;

- карап тикшерү нәтиҗәсе.

6. Башкарма комитетның районнар Хакимияте карамагындагы юридик үзәкләрнең эшчәнлек нәтиҗәләре буенча, гомумиләштерү һәм анализ ясау өчен,  квартал саен Башкарма комитетның хокук идарәсенә түбәндәгеләрдән гыйбарәт булган мәгълүмат җибәрелә:
1) мөрәҗәгать итүчеләрнең саны;

2) мөрәҗәгать итүченең категориясе; 

3) мөрәҗәгатьнең кыскача эчтәлеге;
4) мөрәҗәгатьне карау нәтиҗәсе.
Башкарма комитет

Аппараты Җитәкчесе                                                                                    И.М. Яруллин
